
[...] heft vor vested vntelubben vn(de) ererete ? vm(m)e / [...] em synen bruder dot slach1 slugen
nachtslapender / [tid] gerik odber des huse /
 

[...s] ruͦtawe ? en pijper vor vested gertrud vig(en)teppers ? / [...] dat se em syn want stal to rostke
vn(de) wan myt / [...] modder /
 

[...an] wesebom vor vested kopeke luͦbbekers vn(de) tanagele / [...vm(m)e  ?] den rof den se deden in
syme knechte vn(de) vm(m)e en / blut vn(de) blaw /
 

Jacop zlogn vn(de) tylseke vor zwerd de stad bẏ erme leue(n)de / vm(m)e dat se to hope warden vppe
nomen vn(de) he hadden en / echte wif /
 

Arent schomaker vor zwerd de stad bẏ Syme leue(n)de / vm(m) dath hadde stolen andeme stauene /
 

Peter hoppe vor zwerd de stad bẏ zyme leue(n)de vm(m)e / dat he enen hoyken stal /
 

Hans ridder heft vor vested clodowen den bodeker / vm(m)e ene vulkomene wu(n)den /
 

Barwert hagemester vn(de) hinrick gipkendorp vor vested / janeke van hulpre vn(de) otte holsten
vn(de) heyne maleken / vn(de) hans2 korebeken vn(de) wen se be vreschen vn(de) be vragen / kone(n)
vn(de) we se houet vn(de) huset heft v(m)me den mord vn(de) den re rof den se hebben doen jn ? erme
vru(n)der vn(de) / Erme brodegen knechte vn(de) kersten van deme hagene /
 

Hans varwemaker deyt en orueyde vm(m)e dat he sad / inden sloten vn(de) he be ruchted was myt
valschen pe(n)ny(n)gen / to makende vn(de) alse vß de luͦneborgere to schreuen / vn(de) vor de
orueyde louet Johan hartwich kurte wagen / wene mer ... ? houet hinrik van stocken crudelof h(er)men
/ de garbrader vn(de) hesse //
 

Anno d(o)m(ini) m cccc anno none Judices Joha(n)nes [bantekowen...] / et johannes ju(n)ge consules /
 

Hans van halteren heft de stad vor zworen  [vn(de)] / deme gantzen rade by syme leuende ? vm(m)e dat
[he] / hadde slagen hans tessyne vor blut vn(de) blaw vn(de) wa[s] / en be werer in der stad /
 

hinrik brant anders ghe heten gerstenberet vn(de) ta[...] / de seten vp deme kake vn(de) ere echte man
de clagede / se an vn(de) se hebben vor zworen de stad by eren ? leuende / 
 

Clawes surowe heft vor vested her otte vereggen / her hinrik reuentloͦwen ryddere her hinrik wirten /
borgermestere to rostke he(n)neke moltken to deme / Strytuelde heneke moltken to zuͦwan woldemar /
moltken otte vereggen Guerd moltken jurges moltken / hartich resenynkel he(n)neke reuentlowe
knapen vn(de) / alle ere medehulpere de se be vragen konen vm(m)e den mord / vn(de) vm(m)e den re

rof den se hebben daen in her vynke / vn(de) in syner vrunden de he myt sik hadde vp deme velde / dar
se vm(m)e synt vor wunen myt alme lub(ische)n rechte /
 

Gert happenrod zwerd en orueyde der stad vm(m)e / dat he sad inder hechte vn(de) hadde ene
megedeke / notaget dar louet vore syn Bruder herder vn(de) / vedder herder de happenrode beyde /
 

Egerd ergelken zwerd en orueyde der stad vn(de) / claweß powen vm(m)e dat he ene hadde set inde /
hechte vm(m)e schult vn(de) he drowede em dar vm(m)e / dat was auer clawes tuckezwerd vn(de) hans
/ deghetowe vn(de) herme(n) smarsolue vn(de) zwor vn(de) / louede se by syneme leuende vor den
vogeden / her Johan bantzekowen vn(de) her johan iu(n)gen //
 
 
 
______________

1 Wort im Original gestrichen
2 Hans am Rand durch Auslassungszeichen eingefügt


